Бейбіт жиналыстар құқығын жүзеге асыратын азаматтық белсенділерге қатысты алдын алу жазалау шараларын қолдану тәжірибесі туралы 

ақпараттық анықтама 
Адам құқықтары мен заңдылықты сақтау жөніндегі Қазақстан халықаралық бюросы (АҚҚХБ) Қазақстандағы бейбіт жиналыстар құқығына байланысты жағдайға мониторинг жүргізеді. 
Мониторинг нәтижелері айрықша белсендірек азаматтарға қатысты алдын алу жазалау шараларын қолдану тәжірибесін дамытумен белгіленген. Бұған қоса, мұндай алдын алу шаралары халықтың наразы белсенді әрекеттері барысында әртүрлі нысандарда орын алды. Сонымен бірге, олардың басқа да жаңа түрлері байқалуда. 

Бейбіт жиналыстар қарсаңында құқық қорғау органдары бейбіт жиналыстардың әлеуетті қатысушыларын, соның ішінде бейбіт жиналыстарға дайындалғаны үшін (әлеуметтік желілердегі талқылаулар) алдын ала ұстап алады, олардан жауап алу үшін жедел түрде полиция бөлімшелеріне алып келеді, белсенділерді өз үйлерінде қамауда ұстайды, бейбіт жиналыстарды өткізу орындарын қоршауға алады. 
Қазіргі таңда белсенділерді әкімшілік жауапқа тарту тәжірибесі кең етек алуда, оларды нақты бір бейбіт жиналыс өткізу қарсаңында жауапқа тарту күнінен әлдеқашан бұрын орын алған тәрізді құқық бұзушылық үшін жауапқа алады. Бұған қоса, әдетте, әкімшілік жаза ретінде белсенділерге әрдайым дерлік әкімшілік тұтқынға алу яғни қоғамнан оқшаулау белгіленеді. Әкімішілік тұтқынға алу мерзімі нақты бір белсенді азаматты жоспарланған бейбіт жиналысқа қатысуынан оқшаулау үшін қажетті дәл сол күнге есептеледі.  
Берілген қорытынды кейбір әкімшілік істерге жасалған жылдам мониторинг нәтижелеріне негізделген, ол істер бойынша АҚҚХБ адвокаттық көмек көрсетілуін және қолданыстағы заңнама ережелерін қолдану тұрғысынан құқықтық талдауды жүзеге асырып келді. Осы әкімшілік істер Қазақстанда 2021 жылдың алғашқы айларында орын алған айтарлықтай ірі бейбіт жиналыстармен байланысты болды.
Алдын алу тұтқындаулар мен әкімішілік қамауға алуды іске асыру тәжірибесін көрсету үшін төменде бірқатар осындай істер берілген. Осы істер бойынша АҚҚХБ мониторинг жүргізді, алайда мұндай жағдайлар саны осы талдауда көрсетілгенге қарағанда анағұрлым көп.  
2021 жылы 10 қаңтарға жоспарланған митинг алдындағы әкімшілік тұтқындаулар 
Жаңаөзен қ.
Жаңаөзен қ. тұрғындары Нургалиев Нурлыбек және Джумагалиев Муратбай 
2021 ж. 6 қаңтарда Жаңаөзен қ. мамандандырылған әкімшілік сотының 2020 ж. 14 қарашада Ауған соғысының ардагерлері саябағындағы митингке қатысуына байланысты әкімшілік құқық бұзушылық туралы қаулысы шығарылды. Қаулыға сәйкес, 2020 ж. 13 қарашада олар Алматы қ. бейбіт митингке қатысу үшін Жаңаөзен қаласынан кетуге тырысты, алайда әуежайға бара жатқан жолда полиция қызметкерлері оларды ұстап алып, кері жіберді, осыған орай олар осы оқиғаны хабарлау мақсатында 2020 ж. 14 қарашада сағат 11:00-де Ауған соғысының ардагерлері саябағына митингке шықты. Істерді қарау нәтижелері бойынша әрқайсысы ҚР ӘҚтК 488 б. 11 б. бойынша құқық бұзушылық жасауда кінәлі деп танылды және оларға 10 тәулікке әкімшілік қамауға алу түрінде жаза тағайындалды.
Алматы қ.
Найзабеков Курмангазы 
Алматы қаласының мамандандырылған әкімшілік сотының 2021 ж. 5 қаңтардағы қаулысымен Найзабеков ҚР ӘҚтК 488 б. 6 б. бойынша кінәлі деп танылып, 15 тәулікке әкімшілік қамауға алу түрінде әкімшілік жаза тағайындай отырып, әкімшілік жауапқа тартылды. Қаулыда келтірілгендей, «К.Найзабеков 2020 ж. 16 желтоқсанда шамамен сағат 11:30-да Алматы қаласында, жаңа алаңдағы Тәуелсіздік монументінің алдында тұрып, жиналысқа қатысты». Алматы қаласының Қоғамдық даму басқармасы ұсынған 2020 жылғы 22 желтоқсандағы ақпаратқа сәйкес, 2020 жылы 16 желтоқсанда бейбіт жиналыс, митинг, шеру, саяси партияларға, қоғамдық ұйымдарға және өзге тұлғаларға демонстрация Алматы қ. көрсетілген орында уәкілетті органмен келісілмеді.

Айтмухаметова Сауле 
Алматы қаласының мамандандырылған әкімшілік сотының 2021 ж. 5 қаңтардағы қаулысымен Аймухаметова Сауле ҚР ӘҚтК 488 б. 11 б. бойынша кінәлі деп танылып, 15 тәулікке әкімшілік қамауға алу түрінде әкімшілік жаза тағайындай отырып, әкімшілік жауапқа тартылды. Қаулыға сәйкес «2020 жылы 7 желтоқсанда Алматы қаласында, Алматы қаласы Полиция департаменті ғимаратына іргелес аумақта бола тұра, бір топ адамдармен жергілікті атқарушы органмен келісусіз, қамауға алынған [белсенділер] – Жексебаева А., Клышева К., Рахимжанова Н. және Ахметова У. байланысты өз наразылығын білдірген әкімшілік жаза қолданылғаннан кейін көпшілік шараға – жиналысқа бір жыл ішінде қайта қатысты». Алматы қаласы Қоғамдық даму басқармасының 2020 ж. 11 желтоқсандағы ақпаратына сай 2020 жылы 7 желтоқсанда бейбіт жиналыс, митинг, шеру, саяси партияларға, қоғамдық ұйымдарға және өзге тұлғаларға демонстрация Алматы қ. көрсетілген орында уәкілетті органмен келісілмеген болып саналады.

Айтбаев Марат 
Алматы қаласының мамандандырылған ауданаралық әкімшілік сотының 2021 ж. 5 қаңтардағы қаулысымен Айтбаев 2020 ж. 7 желтоқсанда Алматы қ. ІІББ ғимаратына Қытайға жерді сатпау талабымен келгені үшін әкімшілік жауапқа тартылды. Істі қарау нәтижелері бойынша құқық бұзушылық жасауда ҚР ӘҚтК 488 б. 11 б. бойынша кінәлі деп танылды, оған 16 тәулікке әкімшілік қамауға алу түрінде әкімшілік жазасы тағайындалды. 
2021 жылы 28 ақпандағы митингтер алдындағы әкімшілік тұтқындаулар 
Жаңаөзен қ.
Ергазев Жанбыр 
2021 ж. 27 ақпандағы Жаңаөзен қ. мамандандырылған әкімшілік сотының қаулы шығарды. Ол қаулыға сәйкес Ергазев 2020 ж. 14 қарашада Ауған соғысының ардагерлері саябағында өткен жиналысқа қатысқаны үшін құқық бұзушылық жасауда ҚР ӘҚтК 488 б. 11 б. бойынша кінәлі деп танылды, оған 15 тәулікке әкімшілік қамауға алу түрінде әкімшілік жазасы тағайындалды. Ергазев 2021 ж. 27 ақпанда 2020 ж. 14 қарашада жасалынған құқық бұзушылық үшін жазаға тартылды, сол екі арада дәл осындай құқық бұзушылық үшін Нургалиев Нурлыбекке және Джумагалиев Муратбайға тіпті 2021 ж. 6 қаңтарда 10 тәуліктен әкімшілік қамауға алу тағайындалды.
Алматы қ.
Айтжанов С.А. 
Алматы қаласының мамандандырылған ауданаралық әкімшілік сотының 2021 ж. 25 ақпандағы қаулысымен Айтжанов С.А. бұрын 2021 жылы 31 қаңтарда Алматы қаласында,  Тұңғыш Президент саябағының аумағында Тұңғыш Президент ескерткішінің алдында бола тұра, Интернет, «Фейсбук» әлеуметтік желісі арқылы, қолында «Бактыбаев Багдат. Бостандық, Свободу, Freedom» деп жазылған фотосуретті ұстап, басқа тұлғалармен бірге азаматтық белсенділерге қолдау көрсеткені үшін ҚР ӘҚтК 488 бабы 6 бөлігі бойынша әкімшілік жауаптылыққа тартыла отырып, көрсетілген мазмұндағы фотосуреттер мен плакаттарды ұстаған басқа да адамдармен бірге, белгісіз бір адам топтарының мүдделерін білдіре отырып, жергілікті атқарушы органмен келісілмеген жария іс-шараға қайта қатысқаны үшін кінәлі деп танылды. Айтжанов С.А. ҚР ӘҚтК 488 б. 11 б.  бойынша 10 тәулікке әкімшілік қамауға алу түрінде әкімшілік жазасын қолданып, әкімшілік жауаптылыққа тартылды.  
Аймухаметова С.А.
Алматы қаласының мамандандырылған ауданаралық әкімшілік сотының 2021 ж. 25 ақпандағы қаулысымен 2021 жылы 31 қаңтарда Алматы қаласында,  Тұңғыш Президент саябағының аумағында Тұңғыш Президент ескерткішінің алдында, жиналыстар, митингтер, шерулер, пикеттер, демонстрациялар немесе өзге жария іс-шара өткізуге жергілікті атқарушы органның рұқсатын алусыз, шамамен 15 адамды құрайтын бір топ адамдармен бірге, белгісіз тұлғаның фотосуреті бейнеленген «А4» қағазын ұстап «Бостандык!» сөзін айқайлап айтқаны үшін әкімшілік жауаптылыққа тартылды, оған 10 тәулікке әкімшілік қамауға алу түрінде әкімшілік жазасы тағайындалды.
ҚР Әкімшілік құқық бұзушылық туралы кодексінің 62 бабы 2 бөл. сәйкес бейбіт жиналыстар ұйымдастыру және өткізу тәртібін бұзу туралы істер бойынша әкімшілік жауаптылыққа тартудың ескіру мерзімі бір жыл болып белгіленген: 
«Жеке тұлға бейбіт жиналыстарды ұйымдастыру және өткізу тәртібі туралы ... құқық бұзушылық жасағаны үшiн оны жасаған күннен бастап бiр жыл өткеннен кейiн әкiмшiлiк жауаптылыққа тартылуға жатпайды, ал заңды тұлға бейбіт жиналыстарды ұйымдастыру және өткізу тәртібі туралы құқық бұзушылық жасағаны үшiн ... оны жасаған күннен бастап үш жыл өткеннен кейiн әкiмшiлiк жауаптылыққа тартылуға жатпайды …».
Сол уақытта, ҚР ӘҚтК 62 бабы 7 бөл. сәйкес: «Егер осы баптың бiрiншi және үшiншi бөлiктерiнде көрсетілген мерзiмдер өткенге дейiн тұлға жаңа әкiмшiлiк құқық бұзушылық жасаса, әкiмшiлiк құқық бұзушылық үшiн жаза қолдану мерзiмiнiң өтуiне үзiлiс жасалады. Мұндай жағдайларда мерзiмдi есептеу жаңа әкiмшiлiк құқық бұзушылық анықталған кезден басталады».

Әкімшілік құқық бұзушылық туралы істер бойынша жоғарыда аталған барлық қаулыларда нақты бір тұлға жауапқа тартылған болып кеткен әкімшілік құқық бұзушылық жасау күні көрсетіледі. Осылайша, соттар берілген құқық бұзушылыққа қатысты жауапқа тартуға арналған бір жылдық мерзім өтпеген деп атап өтеді.
ҚР ӘҚтК 62 бабы 1 бөл. жеке тұлғаларды әкімшілік жауапқа тартудың жалпы ескіру мерзімі – 2 ай белгіленгенін атап өту керек.  

 

Бұған қоса, ҚР ӘҚтК 62 бабы 1, 2 және 3 бөл-де жеке құқық бұзушылық түрлері бойынша әкімшілік жауапқа тартудың арнайы мерзімдері көрсетілген. Жеке тұлға әкімшілік құқық бұзушылық жасаған күннен бастап 1 жыл ішінде, мысалы, әкiмшiлiк сыбайлас жемқорлық құқық бұзушылық, салық салу саласындағы құқық бұзушылық, Қазақстан Республикасының зейнетақымен қамсыздандыру туралы, мiндеттi әлеуметтiк сақтандыру туралы және кейбір басқалары туралы заңнамасын бұзғаны үшін, соның ішінде үшін бейбіт жиналыстар ұйымдастыру және өткізу тәртібі туралы заңнаманы бұзғаны үшін әкiмшiлiк жауапқа тартылуы мүмкін. 

Белсенділерді бейбіт жиналыстарға қатысқаны немесе оларға байланысты жауапқа тартатын ҚР ӘҚтК 488 бабы «Қазақстан Республикасының бейбіт жиналыстарды ұйымдастыру және өткізу тәртібі туралы заңнамасын бұзу» ҚР ӘҚтК 27 тарауында «Белгіленген басқару тәртібіне қол сұғатын әкімшілік құқық бұзушылық» орналасқан.

Онда, сондай-ақ бірқатар әртүрлі құқық бұзушылықтар, мысалы 476 бабымен «Төтенше жағдай режимiн бұзу», 488-1 бабымен «Спорттық және спорттық-бұқаралық, ойын-сауық мәдени-бұқаралық іс-шараларды өткізуді ұйымдастыру тәртібін бұзу», 478 бабымен «Төтенше жағдай кезiнде құқықтық тәртiпті бұзуға итермелейтiн әрекеттер», 482 бабымен «Жеке және заңды тұлғалардың қаруды заңсыз иеленіп алуы, беруі, өткізуі, сақтауы, алып жүруi, тасымалдауы», 483 бабымен «Азаматтық пиротехникалық заттарды және оларды қолданып жасалған бұйымдарды сақтау, есепке алу, пайдалану, тасымалдау, олармен сауда жасау, оларды жою, әкелу, әкету тәртібін бұзу», 485 бабымен «Атыс, ұңғысыз атыс қаруын, газды қаруды, жарақат салатын патрондармен ату мүмкіндігі бар газды қаруды, пневматикалық, лақтырылатын және электрлі қаруды құқыққа сыйымсыз қолдану» көзделген құқық бұзушылықтар да қамтылған.
Алайда, 27 тараудың өзге баптарында көрсетілген, ҚР ӘҚтК Қазақстан Республикасының бейбіт жиналыстар ұйымдастыру және өткізу тәртібі туралы заңнамасын бұзу туралы 488 бабында көрсетілген әкімшілік құқық бұзушылықтан басқа құқық бұзушылықтар арнайы ескіру мерзімін қолдану үшін 62 бапта көрсетілмеген.

Бұған қоса, әкімшілік жауаптылыққа тартудың жалпы ескіру мерзімі – 2 ай – ҚР ӘҚтК 73-1 бабы «Денсаулыққа қасақана жеңіл зиян келтіру», 73-2 бабы «Ұрып-соғу», 324 бабы «Қоршаған ортаны қорғау жөнiндегiсанитариялық-эпидемиологиялық және экологиялық талаптарды бұзу» немесе 434 бабы «Ұсақ бұзақылық» секілді баптарына да қолданылады. Ал пикет, митинг немесе шеру секілді бейбіт жиналысты мәлімдеме жасаусыз немесе келісусіз өткізгені үшін және оларды тіпті әлеуметтік желілерде жай ғана талқылағаны үшін бір жыл ішінде әкімшілік жауаптылыққа тартуы мүмкін.
Басшылыққа алынатын қағидаттардың (2-ші басылым) 110 тармағына сай, «жиналыс жүргізумен байланысты құқық бұзушылық жасады деп айыпталған кез келген адам соттың істі әділ қарау құқығын иеленуі тиіс».

ҚР ӘҚтК 737 бабында әкімшілік құқық бұзушылық істері бойынша іс жүргізуді уақтылы жүзеге асыру маңыздылығы айтылады: «әкiмшiлiк құқық бұзушылық туралы iстер бойынша iс жүргiзу мiндеттерiнің бірі «әрбiр iстiң мән-жайларын уақтылы, жан-жақты, толық және объективтi анықтау …» болып табылады.
ҚР ӘҚтК 802 бабы 1 бөл. сәйкес әкiмшiлiк құқық бұзушылық туралы iс қозғауға төмендегілер себеп болады: 

«1) осы баптың үшінші бөлiгiнiң ережелерiн ескере отырып, әкiмшiлiк құқық бұзушылық жасау фактiсiн уәкiлеттi лауазымды адамның тiкелей анықтауы ;
2)  құқық қорғау органдарынан, сондай-ақ басқа да мемлекеттiк органдардан, жергiлiктi өзiн-өзi басқару органдарынан түскен материалдар;
3) жеке және заңды тұлғалардың хабарламалары немесе мәлiмдемелерi, сондай-ақ бұқаралық ақпарат құралдарындағы хабарламалар …». 

Жоғарыда аталған әкімшілік істерде құқық бұзушылықтың өзі бір уақытта орын алды, сол екі арада әкімшілік іс жүргізу ол жасалған сәттен бастап 2 және тіпті 3 айдан кейін қозғалды. Бұл ретте, құқық бұзушылық жасалған фактісі бойынша әкімшілік іс жүргізу бірден дер кезінде қозғалуы үшін еш кедергілер болмады. Мұндай кедергілер келесілер жатуы мүмкін: кінәлі адамның жауапкершіліктен жалтаруы, жасалған құқық бұзушылық туралы мәліметтер болмауы, құқық бұзушылықты анықтау үшін сараптама жүргізу қажеттілігі. 
Әкімшілік жауаптылыққа тартылған бейбіт жиналыстар қатысушылары жауапкершіліктен жалтармады, өйткені, бұл сол қатысушылардың жағдайын нашарлатып, қаулыда көрсетілер еді. Сондай-ақ, құқық қорғау органдарында жасалған іспетті құқық бұзушылық туралы деректер болмады деуге келмейді, себебі оқып зерттелген қаулыларда кінәнің дәлелі ретінде бейбіт жиналыстар орындарынан бейнежазбалар, аудиожазбалар және фотосуреттер келтірілген болатын. Бұл айдан анық, өйткені кез келген бейбіт жиналыс орнында құқық қорғау органдары қызметкерлерінің, сонымен қатар, әдетте бейнежазба жүргізетін азаматтық киім киген қызметкерлер саны бейбіт жиналысқа қатысушылардың санынан кем түспейтіні бәріне мәлім.  
Сыртқы бақылау камераларының бейнежазбасын кешіктіріп ұсыну себебінен көп уақытқа созылып кеткен әкімшілік іс жүргізуді қозғау мүмкіндігі, бейбіт жиналыстар өткізілген барлық жерлерде сыртқы бейне камераларының бола бермеуіне байланысты екіталай. Бірақ, тіпті осындай жағдайлардың өзінде деректерді 2-3 айға кешіктіріп ұсыну негізді болып саналмайды. 
ҚР ӘҚтК 802 бабы 4 бөл. сай:
«Осы Кодекстің 785-бабында көзделген әкімшілік құқық бұзушылық туралы іс бойынша іс жүргізуді қамтамасыз ету шараларын қолдану туралы бірінші хаттама жасалған, әкiмшiлiк құқық бұзушылық туралы хаттама жасалған немесе прокурор әкiмшiлiк құқық бұзушылық туралы iс қозғау туралы қаулы шығарған, сондай-ақ судья (сот) сот талқылауы барысында процеске қатысушы тұлғаның тарапынан сотқа құрметтемеушiлiк білдіру фактiсiнiң анықталғаны туралы жариялаған кезден бастап әкiмшiлiк құқық бұзушылық туралы iс қозғалған деп есептеледі».
ҚР ӘҚтК 806 бабы 1 бөл. сәйкес, «Әкімшілік құқық бұзушылық туралы хаттама әкімшілік құқық бұзушылық жасау фактісі анықталғаннан кейін дереу жасалады».

Біз қарастырып отырған жағдайларда белсенділерге қатысты әкімшілік құқық бұзушылық туралы хаттама жүктелетін құқық бұзушылық уақытымен салыстырғанда күмәнді түрде біршама кешіктіріліп рәсімделетін. 

Мұндай істерде белсенділерге әкімшілік құқық бұзушылық туралы іс қозғалатын, одан ары әкімшілік жаза секілді әкімшілік қамауға алуды міндетті түрде тағайындай отырып, әкімшілік жауаптылыққа тартылатын мерзімдерге байланысты сұрақтар туындайды (барлық ұқсас тіркелген жағдайларда әкімшілік қамауға алу тағайындалған). 
Бейбіт диналыстарды ұйымдастыру және өткізу тәртібі туралы заңнаманы бұзғаны үшін тұлғаны оқшаулау үшін осы бейбіт жиналыстардан кейін екі-үш айдан соң әкімшілік жаза ретінде әкімшілік қамауға алуды қолданудың еш мәні жоқ екенін айта өту керек, себебі жиналыс өткізіліп жатқанда қоғамға қауіп төндіреді деп болжасақ та, тұлғаның қоғамға еш қауіп келтірмейтіні анық.   
Сондай-ақ, әкімшілік жазаның әкімшілік құқық бұзушылыққа сәйкес келмейтінін атап өткен жөн.

ҚР ӘҚтК 50 бабы 1 тар. сәйкес қамау түріндегі әкімшілік жаза айрықша жағдайларда тағайындалады, кейбір жағдайларда тіпті қолданылмайды да:

«1. Әкімшілік қамаққа алу - отыз тәулікке дейінгі, ал төтенше жағдайлар режимі талаптарын бұзғаны үшін қырық бес тәулікке дейінгі мерзімге белгіленеді. Әкімшілік қамаққа алуды судья айрықша жағдайларда осы бөлімнің Ерекше бөлігінде көзделген шектерде тағайындайды .

2. Жүктi әйелдерге және он төрт жасқа дейiнгi балалары бар әйелдерге, он сегiз жасқа толмаған адамдарға, 1 және 2-топтағы мүгедектерге, сондай-ақ елу сегiз жастан асқан әйелдерге, алпыс үш жастан асқан еркектерге және он төрт жасқа толмаған балаларын жалғыз өзі тәрбиелеп отырған еркектерге әкiмшiлiк қамаққа алуды қолдануға болмайды  …».

Қазіргі уақытта, билік органдарына тіпті мәлімдеместен немесе келісімін алмастан бұрын және орын алмауы да мүмкін бейбіт жиналыстың өзін өткізгенге дейін әлеуметтік желілерде нақты бір бейбіт жиналыстарды ұйымдастыруға немесе оларға қатысуға «шақырған» немесе «талқылаған» адамдарға әкімішілік қамау жазасын тағайындау жағдайлары өте жиі кездеседі. 
ҚР ӘҚтК 488 бабы құқық бұзушылықтың ресми құрамымен сипатталатынын және құқыққа қайшы әрекеттің қандай да бір зиянды салдары болуын дәлелдеу қажеттілігі жоқ екенін атап өту керек. Яғни, бейбіт жиналысты ұйымдастыру және өткізу тәртібін бұзу фактісін дәлелдеу жеткілікті, соның ішінде тұлғаны әкімшілік жауаптылыққа тарту және оған әкімшілік қамауға алу түрінде әкімшілік жаза тағайындау мүмкін болу үшін билік органдарының бейбіт жиналыс туралы хабарламаға немесе оны келісу туралы өтінішке оң жауап беруіне дейін бейбіт жиналысты ұйымдастыруды әлеуметтік желілерде талқылау. Бұл ретте әкімшілік қамау осы баптағы құқық бұзушылықтың барлық құрамдары бойынша тағайындалуы мүмкін.

Бейбіт жиналыстардың әлеуетті қатысушыларына қатысты қолданылатын жазалардың үйлесімсіздігін ұғыну үшін және көрсету үшін салыстырма түрде ҚР ӘҚтК Ерекше бөлімінен басқа да баптарды келтірейік, ол баптарда әкімшілік қамау секілді әкімшілік жазалау шарасы қолданылады.

Осындай құқық бұзушылықтардың бірқатары кәмелетке толмағандардың құқықтарын бұзумен немесе отбасылық-тұрмыстық зорлық-зомбылықтың алдын алумен байланысты, ал сондай-ақ, денсаулыққа қастықпен жеңіл зиян келтіру немесе соққыға алу секілді тұлғаның құқығына қол сұғумен де байланысты. Бұл, сонымен қатар, ұсақ бұзақылық, яғни қоғамдық орындарда балағат сөздер айту, жеке тұлғаларға қорлап тіл тигізу, тұрғын жайларды қор қылу және айналадағыларға құрметтемеу, төтенше жағдай тәртібін бұзу немесе қоғамдық тәртіпті қамтамасыз етуге қатысатын тұлғаның заңды талабына бағынбау тәріздес өзге де ұқсас іс-әрекеттер сияқты қоғамдық тәртіпке тікелей қастандық келтіретін де құқық бұзушылықтарға байланысты.
Алайда, іс жүзінде барлық жағдайда бұл нақты жария құқыққа қайшы іс-әрекеттермен және әдетте, белгілі бір зиянды салдармен сипатталатын құқық бұзушылықтар.
Егер ҚР ӘҚтК 488 бабында кейбір құрамдар материалды болғанда және зиянды салдар орын алған кезде бұл іс-әрекеттер әкімшілік қамаумен жазаланғанда, онда, қандай жағдай болса да, бір қисыны болар еді. Ал, берілген жағдайда осы баптың саяси сипаты анық көрініп тұр, себебі, әдетте, пикеттерді, митингтерді және демонстрацияларды наразы халық және саяси оппозиция ұйымдастырады.     
Жеке тұлғалардың спорттық және спорттық-бұқаралық, ойын-сауық мәдени-бұқаралық іс-шараларда жүріс-тұрыс қағидаларын бұзуы әкімшілік қамаумен жазаланбайтыны бұған оңай дәлел болады, дегенмен, саяси уәждемені ескермесе, осы екі шаралар – бейбіт жиналыстар арасында еш айырмашылық жоқ. Бейбіт жиналыстардың ұйымдастырушылары мен қатысушыларына қатысты қолданылған құқықтық нормалардың кемсітушілік сипаты айдан анық.

Сонымен қатар, ҚР ӘҚтК 436 бабы «Елдi мекендерде атыс қаруынан, газды, пневматикалық, лақтырылатын және электрлі қарудан оқ ату, пиротехникалық бұйымдарды қолдану» және ҚР ӘҚтК 660 бабы «Әкімшілік құқық бұзушылықты жасыру және әкiмшiлiк құқық бұзушылық туралы iстер бойынша дәлелдемелердi бұрмалау» бойынша құқық бұзушылық жасағаны үшін, ескерту, айыппұл және тәркілеу түрінде әкімшілік шаралардан басқа әкімшілік қамау түрінде жаза мүлде көзделмегені есте қаларлық.
Ақыр соңында, «кідіртуді» қамтитын әкімшілік жауаптылыққа тартудың айқын мақсатында көрсетілген белсенділерді әкімшілік жауаптылыққа тартудың осындай тәсілін қолданудың саяси астарын баса айта кету керек. Бұған қоса, әкімшілік құқық бұзушылық туралы кейбір қаулыларда берілген фактіге қаулының өзінде-ақ ерекше көңіл аударылған. 
Осылайша, Алматы қаласының мамандандырылған ауданаралық әкімшілік сотының 2021 ж. 25 ақпандағы қаулысында Айтжанов С.А. қатысты келесідей көрсетілді: «Айтжанов С.А. түсініктемесін іс бойынша қолда бар дәлелдермен жиынтықта бағалай отырып, сот алқасының пікірінше берілген іс-шара Айтжанов С.А. және басқа да тұлғалармен саяси себептер бойынша қылмыстық жауаптылыққа тартылатын ретінде ұсынылған Бактыбаев Б. қылмыстық қудалаумен келіспеуге байланысты саяси астарға ие болды. Айтжанов С.А. өз іс-әрекеттерімен азаматтарға әсер етуге, өзінің ойынша және бір топ адамдардың ойы бойынша саяси тұтқындар болып табылатын бірқатар тұлғаларды соттауға қарсы наразылығын білдіруге ниеттенді. Сондықтан, Айтжанов С.А. қатысқан жария іс-шара қоғамдағы тұрақсыздануға бағытталған саяси уәждемеге ие болды». 
«Қоғамдағы тұрақсыздануға бағытталған» тұжырымдамасы жоғарыда мазмұндалған істер бойынша бірнеше қаулыларда көрсетілген болатын.  
БҰҰ Адам құқықтары жөніндегі комитетінің Азаматтық және саяси құқықтар туралы халықаралық пактінің 21 бабына №37 Ескертуі 67 тармағының ережелеріне де көңіл аудару аса маңызды: 
Бейбіт жиналыстар ұйымдастырушыларына немесе қатысушыларына құқыққа қайшы қылығы үшін қылмыстық немесе әкімшілік ықпалшаралары қолданылатын жағдайларда, мұндай ықпалшаралар өлшемдес болу керек, кемсітушілік сипатқа ие болмауы тиіс және құқық бұзушылықтардың екі ұшты немесе шектен тыс кең түсіндірмесіне негізделмеуі тиіс не болмаса Пактінің қорғауына жататын әрекетті баспауы керек.

Белсенділер алдағы бейбіт жиналыстарға кез келген түрде қатысуы мүмкін деп болжанса, сол жиналыстарға қатысудан «оларды уақытша алыстату үшін» ең қолайлы уақытта дәл сол белсенділерді жауапқа тарту жүзеге асырылады деген қорытынды шығады. Берілген рәсім жоғарыда аталған шараларға қоса қолданылатын алдын алу шаралардың бірі болып табылады. Сонымен қатар, жағдай бойынша барлық аталған алдын алу шаралардың ішінде ең қолайлысы таңдалатынын айта кеткен жөн.
Сөйтіп, басқа бейбіт жиналыс қарсаңында рұқсат етілмеген жиналысқа қатысуы түріндегі бұрынғы әкімшілік құқық бұзушылық үшін қамауға алу түрінде әкімшілік жауаптылыққа тартылған азаматтар істі әділ соттың уақтылы қарауы құқығынан, сондай-ақ әкімшілік қамауда болғандықтан бейбіт жиналыстар құқығынан да айырылады.
АҚҚХБ, 2021 жыл, наурыз
